
Федераль законнар һәм Татарстан Республикасы законнары белән 
җирле үзидарә органнарына тапшырылган аерым дәүләт вәкаләтләрен гамәлгә ашыруга кагылышлы өлешендә муниципаль район (шәһәр округы) башкарма комитеты җитәкчесе өчен контракт шартлары турында

Татарстан Республикасы Законы редакциясендә)

1 статья. Әлеге Законның җайга салу предметы
Әлеге Закон белән "Россия Федерациясендә җирле үзидарә оештыруның гомуми принциплары турында" 2003 елның 6 октябрендәге 131-ФЗ номерлы Федераль законның 37 статьясы һәм "Татарстан Республикасында җирле үзидарә турында" 2004 елның 28 июлендәге 45-ТРЗ номерлы Татарстан Республикасы Законының 26 статьясы нигезендә федераль законнар һәм Татарстан Республикасы законнары белән җирле үзидарә органнарына тапшырылган аерым дәүләт вәкаләтләрен (алга таба - аерым дәүләт вәкаләтләрен) гамәлгә ашыруга кагылышлы өлешендә муни-ципаль район (шәһәр округы) башкарма комитеты җитәкчесе (алга таба - башкарма комитет җитәкчесе) өчен контракт шартлары раслана.
2 статья. Аерым дәүләт вәкаләтләрен гамәлгә ашыруга кагылышлы өлешендә башкарма комитет җитәкчесе өчен контракт шартлары
Аерым дәүләт вәкаләтләрен гамәлгә ашыруга кагылышлы өлешендә башкарма комитет җитәкчесе өчен контракт шартлары булып түбәндәгеләр тора:
1) җирле үзидарә органнарына аерым дәүләт вәкаләтләрен тапшырган федераль законнарда һәм Татарстан Республикасы законнарында, шулай ук федераль законнарда һәм Татарстан Республикасы законнарында билгеләнгән очракларда федераль башкарма хакимият органнары һәм Татарстан Республикасы башкарма хакимияте органнары тарафыннан кабул ителгән норматив хокукый актларда билгеләнгән нигезләмәләр нигезендә һәм аларны үтәү йөзеннән шушы вәкаләтләрне гамәлгә ашыруга бәйле мәсьәләләр буенча карарлар, шулай ук аерым дәүләт вәкаләтләрен гамәлгә ашыру өчен башкарма комитет башкарырга тиешле эшне оештыру мәсьәләләре буенча күрсәтмәләр чыгару хокукы;
2) федераль законнар белән җирле үзидарә органнарына тапшырылган аерым дәүләт вәкаләтләрен гамәлгә ашыру өчен кирәкле мәгълүматны федераль башкарма хакимият органнарыннан, аларның территориаль органнарыннан соратып алу хокукы;
3) Татарстан Республикасы законнары белән җирле үзидарә органнарына тапшырылган аерым дәүләт вәкаләтләрен гамәлгә ашыру өчен кирәкле мәгълүматны Татарстан Республикасы Министрлар Кабинетыннан, Татарстан Республикасы дәүләт хакимиятенең башкарма органнарыннан һәм аларның территориаль органнарыннан соратып алу хокукы;
4) аерым дәүләт вәкаләтләрен гамәлгә ашыру тәртибе турындагы, шулай ук аларның үтәлешен тиешле матди ресурслар һәм финанс чаралары белән тәэмин итү турындагы тәкъдим белән Татарстан Республикасы дәүләт хакимияте органнарына мөрәҗәгать итү хокукы;
5) үзләренә тапшырылган аерым дәүләт вәкаләтләрен гамәлгә ашыру өчен үз матди ресурсларыннан һәм финанс чараларыннан муниципаль район (шәһәр округы) уставында каралган очракларда һәм тәртиптә өстәмә файдалану турындагы тәкъдимнәрне муниципаль районның (шәһәр округының) вәкиллекле органына кертү хокукы;
6) аерым дәүләт вәкаләтләрен гамәлгә ашыру мәсьәләләре буенча законнар таләпләрен бозуны бетерү турында вәкаләтле дәүләт органнарының күрсәтмәләренә суд тәртибендә шикаять бирү хокукы;
7) аерым дәүләт вәкаләтләрен тапшыруны күздә тотучы федераль законнар яисә Татарстан Республикасы законнары нигезендә башка хокуклардан файдалану;
8) аерым дәүләт вәкаләтләрен гамәлгә ашыру өчен кирәк булган башкарма комитет эшен оештыру бурычы;
9) аерым дәүләт вәкаләтләрен гамәлгә ашыру өчен бирелгән матди ресурсларның һәм финанс чараларының, шулай ук шушы вәкаләтләрне гамәлгә ашыру өчен тиешле муниципаль берәмлек уставында каралган очракларда һәм тәртиптә җирле үзидарә органнары тарафыннан өстәмә кулланылучы үз матди ресурсларының һәм финанс чараларының сакланышын һәм аларны максатчан тотуны тәэмин итүгә юнәлдерелгән чараларны үз вәкаләтләре чикләрендә кабул итү бурычы;
10) Россия Федерациясенең вәкаләтле дәүләт органнарына һәм (яисә) Татарстан Республикасының вәкаләтле дәүләт органнарына җирле үзидарә органнарына аерым дәүләт вәкаләтләрен тапшырган федераль законнарда һәм Татарстан Республикасы законнарында билгеләнгән нигезләмәләр нигезендә һәм аларны үтәү йөзеннән чыгарылган муниципаль хокукый актлар турындагы белешмәләр бирү бурычы;
11) җирле үзидарә органнарына аерым дәүләт вәкаләтләрен тапшырган федераль законнарда билгеләнгән тәртиптә Россия Федерациясенең вәкаләтле дәүләт органнарына шул вәкаләтләрне гамәлгә ашыру турында хисап бирү бурычы;
12) җирле үзидарә органнарына аерым дәүләт вәкаләтләрен тапшырган Татарстан Республикасы законнарында билгеләнгән тәртиптә Татарстан Республикасының вәкаләтле дәүләт органнарына шул вәкаләтләрне гамәлгә ашыру турында хисап бирү бурычы;
13) федераль законнар белән җирле үзидарә органнарына тапшырылган аерым дәүләт вәкаләтләрен гамәлгә ашыруны тикшереп торганда Россия Федерациясе дәүләт хакимияте органнарына ярдәм итү бурычы;
14) Татарстан Республикасы законнары белән җирле үзидарә органнарына тапшырылган аерым дәүләт вәкаләтләрен гамәлгә ашыруны тикшереп торганда Татарстан Республикасы дәүләт хакимияте органнарына ярдәм итү бурычы;
15) федераль законнар белән җирле үзидарә органнарына тапшырылган аерым дәүләт вәкаләтләрен җирле үзидарә органнары яисә җирле үзидарә органнарының урындагы затлары тарафыннан гамәлгә ашыру мәсьәләләре буенча Россия Федерациясенең вәкаләтле дәүләт органнарының язмача күрсәтмәләрендә китерелгән федераль законнар таләпләре бозылу очракларын үз вәкаләтләре чикләрендә бетерүгә юнәлдерелгән чаралар күрү бурычы;
16) Татарстан Республикасы законнары белән җирле үзидарә органнарына тапшырылган аерым дәүләт вәкаләтләрен җирле үзидарә органнары яисә җирле үзидарә органнарының урындагы затлары тарафыннан гамәлгә ашыру мәсьәләләре буенча Татарстан Республикасының вәкаләтле дәүләт органнарының язмача күрсәтмәләрендә китерелгән Татарстан Республикасы законнары таләпләре бозылу очракларын үз вәкаләтләре чикләрендә бетерүгә юнәлдерелгән чаралар күрү бурычы;
17) аерым дәүләт вәкаләтләрен гамәлгә ашыру өчен таләп ителүче финанс чыгымнарының исәп-хисапларын вәкаләтле дәүләт органнарына бирү бурычы;
18) аерым дәүләт вәкаләтләрен җирле үзидарә органнары тарафыннан гамәлгә ашыруны туктату турындагы федераль законнарда һәм Татарстан Республикасы законнарында билгеләнгән вакытларда матди ресурсларны һәм файдаланылмаган финанс чараларын кайтарып бирү бурычы;
19) җирле үзидарә органнарына аерым дәүләт вәкаләтләрен тапшырган федераль законнарда һәм Татарстан Республикасы законнарында билгеләнгән шартлар туганда һәм тәртиптә җирле үзидарә органнарының әлеге вәкаләтләрне гамәлгә ашыруларын туктатуга юнәлдерелгән чаралар күрү бурычы.
Әлеге шартлар контрактның зарури шартлары булып санала, һәм алар башкарма комитет җитәкчесе белән контракт текстына һичшиксез кертелергә тиеш.
3 статья.  Үз көчен югалтты. – 2019 елның 27 февралендәге 4-ТРЗ номерлы Татарстан Республикасы Законы 
4 статья. Башкарма комитет җитәкчесенең җаваплылыгы
Башкарма комитет җитәкчесе аерым дәүләт вәкаләтләрен шушы максатлар өчен муниципаль берәмлеккә бирелгән матди ресурслар һәм финанс чаралары чикләрендә гамәлгә ашырмаган яисә тиешенчә гамәлгә ашырмаган өчен федераль законнар нигезендә җаваплы була.
5 статья. Әлеге Законның үз көченә керүе
Әлеге Закон рәсми басылып чыккан көненнән үз көченә керә.

